
Mostra y prejentazion dl liber 

 “La banalità dl un di”- Sarah Solderer y Veronica Moroder 

Lia Mostra d’Ert - Urtijëi 

n vendërdì, ai 15.10.2021, dala 19.00  

Ntroduzion: Katy Moling 

Dureda dla mostra: 16. – 31.10. 2021 

Orares de giaurida: 10.00 – 12.00 y 16.00 – 19.00                                        

 

Ntan l prim “lockdown” de merz 2020, ova abù la artistes sudtirolejes Veronica Moroder y Sarah 

Solderer, una viv y lëura a Hamburg, l'autra a Urtijëi y Laion, l’idea de n proiet particuler. Te n 

dialogh artistich ales fat cunëscer la “Banalità dl uni di” tres na serie de chertes mandedes per 

posta, scrites y depëntes, che les se mandova inant y zeruch nchin che les deventova na opera 

d'ert autonoma. Depenjan la chertes cun acuarei, cun peneledes flinches ales fermà si mprescions 

y sensazions spontanes. Semient a n diare, dà la chertes dl proiet artistich udledes ala banalità dl 

uni di dl coronavirus 2020 y 2021.  

 

Tl cajo de Solderer y Moroder l pruzes artistich y l mumënt creatif ne se mët nia de contra ala 

banalità dl uni di. Al cuntrer: la creatività devënta nstëssa l strumënt de registrazion y 

documentazion. Na lerch defin privata y persunela che, de gra a chësta mostra metuda ora tl 

Circolo, à śën nce arjont na dimenscion publica. 

